
1. OPĆE INFORMACIJE O ZAVRŠNOM RADU 

Završni rad I ciklusa studija predstavlja završnu obavezu studenta kojom se zaokružuje 

obrazovanje i potvrđuje stečeno znanje u okviru izabranog studijskog programa. Kroz izradu 

rada student ima priliku da pokaže sposobnost samostalnog pristupa zadanoj temi, analitičkog 

razmišljanja, primjene teorijskih znanja i pravilnog korištenja stručne i naučne literature.  

Cilj ovog Uputstva je da studentima I ciklusa studija pruži jasne i precizne smjernice za 

tehničku i sadržajnu izradu završnog rada. Uputstvo uključuje informacije o strukturi rada, 

pravilima oblikovanja teksta, načinu citiranja izvora, kao i formalnim zahtjevima koje rad mora 

zadovoljiti kako bi bio prihvaćen. Treba pisati logično, jasno i tačno. Cilj je sa što manje riječi 

reći sve, i to tačno, kratko i precizno. Svaka se misao mora logički slijediti do kraja i potkrijepiti 

dokazima, ili pak, istaknuti da je riječ o pretpostavci. Dakle, treba pisati jednostavno i sažeto.  

 Rad treba biti kompletno ujednačen, u svemu (u stilu, u jeziku, u riječima - pacijent ili 

bolesnik, tehnički i sl.). Ujednačen jezik pisanja. Ne miješati jezike. Ujednačene kratice, 

brojevi, simboli, imena i sl. 

 Ne koristiti duge i strane riječi. Ne skraćivati riječi. Koristiti samo priznate skraćenice. Kad 

se skraćenica spominje prvi put, napisati cijeli izraz i nju navesti u zagradi. Kasnije se može 

koristiti samo skraćenica. Ne koristiti žargon (fantastično, famozno i sl.). 

 Dobar stil pisanja treba biti zanimljiv i pokazati etičke vrline autora (iskrenost, poštenje, 

skromnost). Stil se gradi. Kritika naučne osnove (metodologije i sl.) je dozvoljena, ali ne 

napadati i kritikovati lično autora. 

Rečenica treba da je kratka (maksimalno 40 riječi). Rečenica treba biti jednostavna, jasna, 

logična, precizna, pisana biranim riječima. Rečenice se ne smiju ponavljati. Ne ponavljati iste 

riječi i iste gramatičke oblike u jednoj rečenici. Izbjegavati podcrtavanje riječi. Paziti na red 

riječi, bez puno veznika (i, a i sl.). Uskladiti vremena, jedninu, množinu, aktiv, pasiv, lica...  

Paragraf čini nekoliko rečenica koje su logički povezane i imaju istu misao. 

 Ne pisati kratke paragrafe (osim uvodni, zaključni). Paragraf ne treba biti duži od jedne 

stranice. Prije paragrafa se može (ali ne mora) staviti širi razmak, da se naglasi početak 

(spacing before 6, after 0, u dogovoru s mentorom). 

 Naslov paragrafa najčešće nije neophodan. Prelaz s jednog paragrafa na drugi treba biti 

postepen, logičan, prirodan. 

Koristiti glagole, a ne glagolske imenice. Glagolsko vrijeme se upotrebljava ovisno o tome koji 

se dio rada piše. Ako se opisuje poznato, što je već objavljeno u primarnim naučnim izvorima, 

treba koristiti sadašnje vrijeme. Opisuju li se vlastiti rezultati, postupci ili postavke treba ih 

pisati u prošlom vremenu.  

 Prezentom se dakle, koristi kada se navodi tuđi, ili vlastiti rezultat, koji je već objavljen.  

 U poglavljima Materijal i metode i Rezultati koristi se pretežno prošlo vrijeme, a u Uvodu i 

Diskusiji sadašnje. Buduće vrijeme se ne koristi. Izuzetak je kada se na osnovu rezultata i 

diskusije kazuje šta bi se trebalo uraditi u budućnosti (Preporuke). 

Nikada brojem započeti rečenicu. Ako je to neophodno, tada broj pisati slovima. U tekstu se 

brojevi od jedan do devet pišu slovima, a 10 i veći brojkama. Četiri se broja pišu zajedno (1342), 

osim u koloni (u tabeli) među drugim brojevima (1 342). 

Primjeri pravilnog pisanja brojeva: 

jedan, sedam, devet; 4-15 dana; 2 g, 5 kg, 25 m; od 2015. do 2018. godine ili 2015.-2018. 

godine; 3 287 205; 33,25 %; 25 – 3 = 22; ili 5 = 5; -70 ᴼC; P <0,05 

Izrada završnog rada obuhvata nekoliko faza: od odabira i prijave teme, preko saradnje s 

mentorom tokom istraživačkog i pisanog dijela, pa sve do javne odbrane rada pred stručnom 

komisijom. Tema rada treba biti u skladu s područjem studija, relevantna i dovoljno konkretna 

da omogućava jasan vlastiti istraživački ili stručni doprinos. U fokusu rada može biti rješavanje 

određenog stručnog problema, primjena naučnih metoda na konkretan slučaj ili razvoj 

preporuka temeljenih na analizi podataka. 

Sam rad mora biti strukturiran, jasan i tehnički usklađen s propisima fakulteta. Rad se piše u 

trećem licu jednine ili množine, na jednom od službenih jezika Bosne i Hercegovine 

(bosanskom, hrvatskom ili srpskom jeziku) uz korištenje naučne i stručne terminologije, u 

obimu od 40 do 60 stranica, A4 formata, fontom veličine 12, pismom Times New Roman, s 

proredom 1,5 i marginama: lijeva 4 cm, a gornja, donja i desna 2,5 cm. U obim rada ne ubrajaju 

se: korice, naslovna stranica, sažetak i ključne riječi, izjava o akademskoj čestitosti, sadržaj, 

popis literature, slike, tablice i prilozi, kao ni autorova biografija. 

Mentor rada je nastavnik u naučno-nastavnom zvanju koji studentu pruža stručnu podršku 

tokom cijelog procesa. Odabir mentora i teme rada podliježu proceduri odobravanja na nivou 

fakulteta. Po završetku pisanja, student predaje rad u skladu s tehničkim zahtjevima, a odbrana 

se organizira u javnom terminu pred komisijom, u skladu s Pravilima studiranja za I, II i III 

ciklus studija i  protokolom odbrane. 

2. TEHNIČKA UPUTSTVA ZA IZRADU ZAVRŠNOG RADA 

Izgled, struktura i tehnička obrada završnog rada značajno utiču na cjelokupni dojam o 

ozbiljnosti pristupa akademskom pisanju. Upravo zato Sveučilište/Univerzitet "VITEZ" 

propisuje jasna pravila kojima se osigurava ujednačenost svih radova na prvom ciklusu studija. 

Ova uputstva odnose se na sve fakultete unutar Sveučilišta. 

2.1. Izgled naslovne stranice i prve stranice 

Naslovna stranica mora sadržavati sve propisane elemente: naziv Sveučilišta/Univerziteta, 

naziv fakulteta, smjer, ime i prezime kandidata, naslov rada, oznaku „Završni rad“, te mjesto i 

datum predaje. Svi elementi pišu se velikim slovima, pismom Times New Roman i fontom 16 

pt. Naslov rada se dodatno ističe fontom 22 pt i boldira.  

Neposredno iza korica slijedi potkorica, odnosno unutarnja naslovna stranica, na kojoj se 

također, navodi izjava kandidata o samostalnosti izrade rada. Potpis studenta i naziv mentora 

su obavezni elementi te stranice. 

2.1.1. Korice završnog rada (primjer za sva četiri fakulteta) 

      SVEUČILIŠTE/UNIVERZITET „VITEZ“ 

                    FAKULTET_________________________ 

                                           (navesti naziv fakulteta) 

                                       (font: Times New Roman 16) 

 

 

 

 

 

IME I PREZIME 

(font: Times New Roman 16) 

 

 

NASLOV ZAVRŠNOG RADA 

(font: Times New Roman 22, bold) 

ZAVRŠNI RAD 

(font: Times New Roman 16) 

 

 

 

       Travnik, godina 

                                                  (font: Times New Roman 16) 

2.1.2. Prva stranica drugog lista (primjer za sva četiri fakulteta) 

            SVEUČILIŠTE/UNIVERZITET „VITEZ“ 

         FAKULTET_________________________ 

(navesti naziv fakulteta) 

(font: Times New Roman 16) 

SMJER_________________________ 
    (font: Times New Roman 16) 

 

 

 

 

IME I PREZIME 

(font: Times New Roman 16) 

 

NASLOV ZAVRŠNOG RADA 

(font: Times New Roman 22, bold) 

ZAVRŠNI RAD 

(font: Times New Roman 16) 

MENTOR: TITULA, IME I PREZIME 

  (font: Times New Roman 16) 

 

 

Travnik, godina 

(font: Times New Roman 16) 

2.1.3. Prva stranica trećeg lista 

 

SVEUČILIŠTE/UNIVERZITET„VITEZ“ 

FAKULTET_________________________ 

                               (navesti naziv fakulteta) 

SMJER____________________________ 

 

KANDIDAT: _____________________________________ 

  

MENTOR: _______________________________________ 
 

 

 

 

 

 

(napisati naslov završnog rada) 

 

ZAVRŠNI RAD 

 

IZJAVA: 

           Ja____________________ student  Sveučilišta/Univerziteta „VITEZ“, Indeks 

broj:_______odgovorno i uz moralnu, akademsku i krivičnu odgovornost 

izjavljujem da sam završni rad izradio potpuno samostalno uz korištenje citirane 

literature i pomoć mentora. 

 

 U Travniku, ________ godine                          ____________________________ 

                                                                            (potpis) 

2.2. Struktura i numeracija završnog rada 

STRUKTURA ZAVRŠNOG RADA NA FAKULTETU INFORMACIJSKIH 

TEHNOLOGIJA, FAKULTETU POSLOVNE EKONOMIJE I PRAVNOM FAKULTETU: 

Naslovna stranica/korica 

Podnaslovna stranica/potkorica 

PREDGOVOR 

SAŽETAK 

SADRŽAJ 

1. UVOD 

1.1. PREDMET, PROBLEM I OBJEKAT ISTRAŽIVANJA 

1.2. CILJEVI, ZADACI I SVRHA ISTRAŽIVANJA 

1.3. HIPOTEZE 

1.4. ZNANSTVENE METODE 

1.5. STRUKTURA RADA 

2. TEORIJSKE OSNOVE TEME 

3. REZULTATI EMPIRIJSKOG ISTRAŽIVANJA 

4. DISKUSIJA 

5. ZAKLJUČCI I PREPORUKE 

LITERATURA 

PRILOZI: popis tablica, popis slika, grafikoni, karte, fotografije, crteži, dijagrami, popis 

kratica, popis simbola, kazalo pojmova (neobavezno), autorov životopis. 

STRUKTURA ZAVRŠNOG RADA NA FAKULTETU ZDRAVSTVENIH STUDIJA: 

Naslovna stranica/korica 

Podnaslovna stranica/potkorica 

PREDGOVOR (nije obavezan) 

SAŽETAK (na jednom od BiH jezika i engleskom) i KLJUČNE RIJEČI 

SADRŽAJ 

1. UVOD 

1.1. Historijat 

1.2. Epidemiologija 

1.3. Etiologija itd. 

2. CILJEVI, ZADACI I SVRHA ISTRAŽIVANJA 

2.1. Ciljevi istraživanja 

2.2. Zadaci istraživanja 

2.3. Svrha istraživanja 

3. HIPOTEZE 

3.1. Nulte hipoteze 

3.2. Alternativne (radne) hipoteze 

4. MATERIJAL I METODE 

4.1. Vrsta istraživanja 

4.2. Mjesto i vrijeme istraživanja 

4.3. Ispitanici (materijal) i metode 

4.4. Statistička obrada podataka (nije obavezna, ali je poželjna) 

5. REZULTATI 

6. DISKUSIJA 

7. ZAKLJUČCI I PREPORUKE 

LITERATURA 

PRILOZI (ankete i sl.). 

Numeracija naslova u završnom radu uređuje se: 

 Naslovi prvog nivoa: Times New Roman, 14 pt, velika slova, bold; 

 Naslovi drugog i trećeg nivoa: Times New Roman, 12 pt, mala slova, bold; 

Numeracija naslova i potpoglavlja vrši se hijerarhijski (npr. 1., 1.1., 1.1.1.), u skladu s pravilima 

akademskog pisanja. Ukošena slova (Italic style) se koriste samo za latinizme. 

2.3. Margine i format 

Rad se piše na papiru formata A4, s jasno definiranim marginama: lijeva margina iznosi 4 cm, 

a gornja, donja i desna 2,5 cm. Ovakav raspored ostavlja dovoljno prostora za uvezivanje rada, 

ali i za čitko raspoređivanje teksta na stranici. 

2.4. Oblikovanje teksta 

Svaki novi odlomak (paragraf) se počinje uvlačenjem prvog reda Tekst se poravnava obostrano 

(justificirano), što pridonosi urednosti i profesionalnom dojmu. Kod nabrajanja se koristi lijevo 

poravnanje.  

2.5. Prored i razmaci 

U glavnom tekstu koristi se prored 1,5. Sadržaj se formatira proredom 1,5. U fusnotama i 

legendama koristi se jednostruki prored (single, pt 10).  

 

2.6. Tabele, slike i grafikoni 

Tabele, slike i grafikoni moraju biti numerirani i jasno označeni. Naziv tabele piše se iznad, a 

naziv slike, grafikona ili crteža ispod prikaza. Izvor podataka navodi se iza: u maloj zagradi, 

fontom 10 pt i proredom single. Redoslijed prikaza mora pratiti logiku izlaganja, a svi elementi 

moraju se pozivati u tekstu rada. 

2.7. Literatura 

Popis literature nalazi se na kraju završnog rada i sadrži sve izvore koji su korišteni u tekstu, 

bilo da su citirani doslovno, parafrazirani ili interpretirani kroz diskusiju. U popis literature se 

ne smiju uključivati izvori koji nisu spomenuti u radu, bez obzira na to jesu li korišteni u procesu 

istraživanja.  

Na Fakultetu poslovne ekonomije, Fakultetu informacijskih tehnologija i Pravnom 

fakultetu primjenjuje se APA stil citiranja (engl. American Psychological Association), koji 

je široko prihvaćen u društvenim znanostima. To znači da se unutar teksta navodi prezime 

autora i godina izdanja (na primjer Novak, 2020), dok se na kraju rada u poglavlju literatura 

formira abecedni popis svih referenci, prema prezimenu prvog autora. Detaljne upute za 

korištenje APA stila citiranja dostupne su na adresi: www.apastyle.org. 

Primjeri citiranja prema APA stilu:  

 Knjiga: Jackson, R. S. (2000). Wine Science. Academic Press. 

http://www.apastyle.org/

 Naučni članak: Gavrić, T. (2021). Conflict management strategies in family business: A 

case study of Bosnia and Herzegovina. Ekonomski vjesnik: Review of Contemporary 

Entrepreneurship, Business, and Economic Issues,34(1),101-114. 

 Poglavlje u uredničkoj knjizi: Bénabou, R., & Tirole, J. (2020). Mindful economics: The 

production, consumption, and value of beliefs. In G. Benhabib, A. Bisin, & M. O. Jackson 

(Eds.), Handbook of Social Economics (Vol. 2, pp. 615–708). Elsevier. 

https://doi.org/10.1016/B978-0-444-53592-4.00014-2. 

 Rad iz zbornika skupa: Zafirovski, M. (2021). Economic freedom and inequality in 

transitional societies: A critical reassessment. In Proceedings of the 17th International 

Conference on Economic and Social Development (pp. 143–153). Varazdin Development 

and Entrepreneurship Agency. https://esd-

conference.com/upload/book_of_proceedings/Book_of_Proceedings_esdZagreb2021_Onli

ne.pdf. 

 Internetski izvor (institucionalni dokument): OECD. (2023). Skills outlook 2023: 

Thriving in a digital world. https://www.oecd.org/publications/oecd-skills-outlook-2023-

3e397497-en.htm. 

Na Fakultetu zdravstvenih studija, način citiranja je prema VANCOUVER stilu. 

Reference se u tekstu rada označavaju arapskim brojkama, počevši od 1. Broj reference u tekstu 

se obično stavi u zagradu (ili u superscript), a tačka je iza zagrade. Citiranje u poglavlju 

literatura je prema redoslijedu pojavljivanja u tekstu. Pravila citiranja možete pogledati i na: 

International committee of medical journal editors Uniform requirements for manuscripts 

submitted to biomedical jornals: Sample references. Dostupno na: http://www.nlm.nih.gov/bsd/ 

uniform_requirements.html. 

U prilogu su primjeri citiranja referenci prema Vancouver stilu: 

Knjige i monografije: 

Piše se: Prezime Inicijal imena autora. Naslov knjige. Izdavač. Mjesto izdavanja, Godina 

izdavanja. Poželjno je napisati i stranice (2020:213-5.). 

 Ako je jedan autor: Zvizdić Š. Opća medicinska virusologija. Medicinski fakultet Sarajevo. 

DES. Sarajevo, 2002:55. 

 Ako je više autora: Kalenić S, i sur. Medicinska mikrobiologija. Medicinska naklada. 

Zagreb, 2013.  

https://doi.org/10.1016/B978-0-444-53592-4.00014-2
https://esd-conference.com/upload/book_of_proceedings/Book_of_Proceedings_esdZagreb2021_Online.pdf
https://esd-conference.com/upload/book_of_proceedings/Book_of_Proceedings_esdZagreb2021_Online.pdf
https://esd-conference.com/upload/book_of_proceedings/Book_of_Proceedings_esdZagreb2021_Online.pdf
https://www.oecd.org/publications/oecd-skills-outlook-2023-3e397497-en.htm
https://www.oecd.org/publications/oecd-skills-outlook-2023-3e397497-en.htm
http://www.nlm.nih.gov/bsd/

 Ako postoji više izdanja: Richter B. Medicinska parazitologija. 3. izd. Liber. Zagreb, 

1982:112-3. 

 Ako postoji urednik: Zergollern-Čupak Lj. ur. Humana genetika. Jumena. Zagreb, 

1983:17-60. 

 Ako se radi o poglavlju u knjizi: Sunter V, Yigit O, Skitarelić N. Combined Open and 

Endoscopic Approach to the Paranasal Sinus. In: Cingi C, Bayar Muluk N. Ed. All Around 

the Nose. Springer. Berlin, 2019:629-33. 

 Ako je referenca u zborniku radova: Alter M. The epidemiology of multiple sclerosis. An 

overview. In: Hartog Jager WA, Bruyn GM, Heijstee APJ, Ed. Proceedings of the 11th 

World. Congress of Neurology. Excerpta medica. Amsterdam, 1978:330-50. 

 Ako se citira doktorski, magistarski ili završni rad: Šimurina T. Model predviđanja 

povraćanja nakon opće anestezije pri laparoskopskim ginekološkim zahvatima (Doktorski 

rad). Medicinski fakultet Sveučilišta u Zagrebu, Zagreb, 2011. 

Članci iz časopisa: 

Piše se: Prezime Inicijal imena autora (ako su dva imena pišu se inicijali oba, bez tačaka 

između). Naslov rada. Skraćeni naziv časopisa Godina; volumen(broj):stranica. Stranice pisati 

skraćeno: 155-9 ili 155-65 ili 155-200. Časopise treba pisati kraticom koju koristi Index 

Medicus (dostupno na: http://www.pubmed.gov). U polju Search odaberite bazu Journals, a u 

polju - for - upišite puni naziv traženog časopisa. Kratica će biti navedena u polju Title 

Abbreviation. Ako referenca ima do šest autora, treba navesti sve autore. Ako ima sedam ili 

više autora, treba navesti prva tri, a zatim dodati i sur. ili et al. 

 Ako je jedan autor: Skitarelić N. Kliničke manifestacije infekcije uzrokovane virusom 

humane imunodeficijencije (HIV) u otorinolaringologiji. Med Jad 2006;36(1):105-12. 

 Ako je više od šest autora: Gokengin D, Oprea C, Begovac J, et al. HIV care in Central and 

Eastern Europe: How close are we to the target? Int J Infect Dis 2018;70(15):121-30. 

 Ako je izvor reference Suplement časopisa: Lundstrom I, Nylander C. An electrostatic 

approach to membrane bound receptors. Period Biol 1983;85(Suppl 2):53–60. 

 Ako je referenca s interneta: Židovec S. Infektivne bolesti. Šta je to broj CD4 i čemu služi? 

Hrvatska udruga protiv HIV i virusnog hepatitisa, Zagreb, 2019. Dostupno na: 

https://huhiv.hr/ (preuzeto: 16.02.2021.). 

 Ako nema autora, već je rad djelo neke organizacije: WHO. Global health observatory data 

- summary of global HIV epidemic. Dostupno na: 

http://www.pubmed.gov/
https://huhiv.hr/
https://huhiv.hr/

https://www.ecdc.europa.eu/sites/default/files/documents/hiv-surveillance-report-2019.pdf 

(preuzeto: 29.01.2021.). 

2.8. Završni izgled i predaja rada 

Korice su tamnoplave boje. Korica printane verzije završnog rada se ispisuje zlatnim slovima 

(Sveučilište, nositelj/nositelji studija/naziv sastavnice, fakulteta), ime i prezime autora, naslov 

završnog rada, podnaslov (ukoliko postoji), završni rad, Travnik, godina).  

Završni  rad se dostavlja uvezan (tvrdi uvez). Uvezuje se prije odbrane i predaje u jednom (1) 

primjerku u štampanom obliku i u elektronskom obliku (u PDF formatu, na USB memorijskom 

stiku). Elektronska verzija rada mora biti jednaka onoj koja je uvezana i odštampana. Prije 

predaje, rad mora biti provjeren i usklađen sa svim tehničkim i sadržajnim standardima. Rad 

mora biti i lektorisan od strane kvalificiranog lektora, o čemu kandidat/kinja dostavlja potvrdu. 

 

Broj: 807/25 

Datum: 27.06.2025. godine  

 

    

   

PREDSJEDNIK SENATA 

prof. dr. sc. Jamila Jaganjac, rektor, s.r. 

  

https://www.ecdc.europa.eu/sites/default/files/documents/hiv-surveillance-report-2019.pdf

